
«Նոր ժամանակի կրթություն» ՀԿ

ՀԵՐԹԱԿԱՆ ԱՏԵՍՏԱՎՈՐՄԱՆ ԵՆԹԱԿԱ
ՈՒՍՈՒՑԻՉՆԵՐԻ ՎԵՐԱՊԱՏՐԱՍՏՄԱՆ

ԴԱՍԸՆԹԱՑ

Հետազոտության թեման՝ Սովորողների քննադատական մտածողության
զարգացումը պատմության դասավանդման ընթացքում

Առարկան՝ Պատմություն

Հետազոտող ուսուցիչ՝ Օլյա Գրիգորյան

Ուսումնական հաստատություն Հ 64 հիմնական դպրոց



Բովանդակություն

Ներածություն ..............................................................................................................................3

1. Մտածողության էությունը, քննադատական մտածողության զարգացումը ..........4

2. Սովորողների քննադատական մտածողության զարգացումը պատմության դասավանդման

ընթացքում ................................................................................................................................ 13

Եզրակացություններ ...............................................................................................................18

Օգտագործված գրականության ցանկ ...............................................................................19



Ներածություն

Թեմայի արդիականությունը: Յուրաքանչյուր բանական էակի անհրաժեշտ է

մտածողությունը: Հոգեկան այս բարդ գործընթացը մարդու հասարակական-պատմական

զարգացման արդյունք է: Սկսած ծննդյան օրից մինչև մահը մարդն իր շրջապատող բնական

և սոցիալական միջավայրում հանդիպում է բազմաթիվ նոր ու անհասկանալի երևույթների,

իր պահանջմունքների բավարարմանը խանգարող դժվարությունների: Մարդու կողմից ձեռք

բերված գիտելիքները և խնդիրները լուծելու հմտությունները անհրաժեշտ է լինում սովորել,

գտնել կամ հնարել, ստեղծել նոր եղանակներ, դժվարությունների հաղթահարման նոր

ուղիներ: Այս ամենը մարդը կարող է անել, եթե ունենա բարձր իմացական ընդունակություն`

մտածողություն: Բնությունը մարդուն օժտել է զարգացած մտածողություն ձեռք բերելու

նախադրյալներով, որոնք բացահայտվում ու ծավալվում են օնտոգենեզում` այլ մարդկանց

հետ հաղորդակցվելու, ուսուցման և դաստիարակության սոցիալականացման պրոցեսներում:

Մտածողությունը համարվում է հոգեկան գործընթացի բարձրագույն ձևը:

Քննադատական մտածողության շնորհիվ բացահայտվում են երևույթների ներքին,

էական, օրինաչափ պատճառահետևանքային կապերն ու հատկանիշները: Մտածողությունը

հիմնվում է պրակտիկ գործունեության վրա, բայց դուրս է գալիս նրա սահմաններից:

Մտածողությունը ընթանում է խոսքի անմիջական մասնակցությամբ: Վերոնշյալ

հանգամանքներով էլ պայմանավորված է թեմայի արդիականությունը:

Հետազոտության նպատակը: Մեր ուսումնասիրության նպատակն է պատմության

դասավանդման ընթացքում սովորողների քննադատական մտածողության զարգացման

ուսումնասիրությունը։

Հետազոտության խնդիրներն են

 ներկայացնել քննադատական մտացողության առանձնահատկությունները

 ուսումնասիրել սովորողների քննադատական մտացողության զարգացումը պատմության

դասավանդման ընթացքում:



1. Մտածողության էությունը, քննադատական մտածողության զարգացումը

Մեր օբյեկտի իրականության գիտելիքներ սկսվում են զգայություններից և

ընկալումից: Բայց դրանցով սկսելով դրանցով էլ չի ավարտվում: Զգայությունից և ընկալումից

նա անցնում է մտածողությանը: Զգայությունից և ընկալումից ուղղարկվելով մտածողություն

դուրս է գալիս զգացածի սահմաններից և լայնացնում է մեր գիտելիքների սահմանը:

Մտածողության շնորհիվ գիտելիքների ընդունումը կապված է գիտելիքների

խորացման հետ: Զգայությունը և ընկալումը արտացոլում են երևույթների առանձին

կողմերը,իրականության ակնթարթները և քիչ թե շատ համապատասխանությունը:

Մտածողությունը առնչվում է տվյալ զգացողությունները և ըմբռնումները, համեմատում,

տարբերում, բացահայտում է հարաբերությունները, միջնորդությունները և

հարաբերությունների միջոցով բացահայտում է նոր երևույթները, անմիջապես զգայական

վերացական տվյալների հատկությունները: Բացահայտելով փոխադարձ կապը և

հասկանալով իսկություն այդ փոխադարձ կապի մեջ, զգացողությունը ավելի խորն է

գիտակցում նրա էությունը: Մտածողությունը,լինելով նրանց կապի և հարաբերությունների

մեջ, արտացոլում է բազմաբնույթ միջնորդությունները:

Մտածողությունը միջնորդված և ընդհանրացված իմացություն է, ունի սոցիալական

պայմանավորվածություն, իսկ նրա բարձրագույն տեսակները սերտորեն կապված են խոսքի

հետ: Մտածողության հիմնական առանձնահատկություններից մեկն այն է, որ թույլ է տալիս

հիշողության մեջ կուտակված գիտելիքներն ու անմիջական ընկալումներն օգտագործել

իմացական նոր արդյունքների հասնելու հասնելու համար:Հարաբերությունների

բացահայտումը,կապը այդ առարկաների մեջ կազմում է մտածողության էական խնդիր:

Դրանով վճռվում է սպեցեֆիկ ճանապարհ,որին մտածողությունը գնում է ավելի խորը

գիտելիքների:

Մտածողությունը ոչ միայն արտացոլում է հարաբերություններն ու կապերը,այլև

հատկություններն ու էությունը և հարաբերությունները միայն մտածողության մեջ չեն

արտացոլվում: Իրականում ըմբռնմանը տրված է մեկուսացված միավորների գումար կամ



միավոր: Արդեն ընկալման տարբեր առանձնահատկություններ և իրականության առարկաներ

տրված են որոշ փոխհարաբերություններում,կապերում և մտածողությունը դուրս է գալիս իր

գիտակցելի իրականություն1:

Մտածողությունը դա հետևողական հիմնված կապերի բացահայտման վրա,

հեռավորությունների` հետևաբար և համընդհանրացման օբյեկտիվ իրականության

գիտելիքների ամբողջություն է: Պատահականից էական ընդհանուր կապերին անցնելով

մտածողությունը բացահայտում է օրինաչափությունները կամ իրականության օրենքները:

Ըստ Ռուբինշտեյնի` ընկալման մեջ կարող ենք միայն հաստատել, որ տվյալ անհատական

դեպքը եզակի երևույթն է, որը հոսել է ինչ որ կերպ:Սակայն միայն մտածողական

օպերացիայի արդյունքում գալիս ենք այն եզրահանգման, որ այդպիսին է ընդհանուր

օրինաչապությունը: Հատկանիշների օրինաչապությունը և այն հարաբերությունները, որոնք

ներառվում են ընկալման մեջ, դրանց բացահայտումը պահանջում է մտածողական

գործունեություն: Առավել խորը օրինաչափությունների երևույթների բացահայտումը

մտածողությանը գիտակցում է ավելի ու ավելի խորը օբյեկտիվ աշխարհի էությունը:

Կենցաղի ադեկվատ գիտելիքները, որը միշտ գտնվում է կանգնեցված գպրոցեսսում`

փոփոխության, զարգացման, հնի մահացման, ապրողի և նորի զարգացման, տալիս է

մտածողությունը, որն արտացոլում է կենցաղը իր բազմակողմանի կապերի և նրա ներքին

շարժման մեջ:

Մտածողությունը սերտորեն կապված է գործողությունների հետ: Մարդը գիտակցում

է իրականությունը նրա վրա ազդելով: Հասկանում է աշխարհը, նրան

փոխելով:Մտածողությունը հենց այնպես չի ուղեկցվում գործողությամբ և գործողությունը

մտածողությամբ: Գործողությունը ` դա առաջնային ձևն է մտածողության գոյության:

Մտածողության առաջնային տեսքը դա մտածողությունն է` գործողության և գործողությունը

մտածողության, որը ավարտվում է գործողության մեջ: Բոլոր մտածական օպերացիաները ի

1 Рубинщтеин С. Л.-«Основы общей психология ». России. 1995г. էջ 335



հայտ են եկել սկզբից, որպես պրակտիկ օպերացիաներ հետո նոր դարձել են թեորիապես

օպերացիաներ: Մտածողությունը ծնվել է աշխատանքային գործունեությունում որպես

պրակտիկ օպերացիա: Մտածողությունը իր վրա է ընդումում պլանավորման ֆունկցիան: Նա

բարձրանում է այն մակարդակի վրա, երբ հնարավորը դառնում է տեսականը, առաջ

անցնելով գործնականից և ծառայելով գործողությունների ղեկավարությանը: Այդպես

դասավորվում է իրականի գիտելիքների դիալեկտ ճանապարհը: Ռեալ մտածողությունը դա

մտքի շարժումն է: Նա միշտ կարող է հասկացվել միայն գործունեության եզակիությամբ,

մտածողության բովանդակության և մտքերի պրոցեսում2:

Այսպիսով` մտածողությունն այն իմացական պրոցեսն է, որի

օգնությամբ մարդը կարողանում է դուրս գալ անմիջական զգայական արտացոլման միջոցով

ստացված տվյալների սահմաններից, բացահայտել երևույթների ներքին էական, օրինաչափ

կապերն ու հատկանիշները:

Մտածողության ձևերին են դասվում հասկացությունը, դատողությունը, մտահանգումը

և ապացույցը: Հիմնական մտավոր գործողություններն են վերլուծությունը և համադրությունը,

վերացարկումը և հստակեցումը, ընդհանրացումը, համեմատությունը, դասակարգումը և

համակարգումը, պատճառահետևանքային կապերի հաստատումը: Մտածողության

հիմնական առանձնաշնորհը օրինաչափությունների բացահայտումն է, որը մեծացնում է

մարդու հարմարվողական կարողությունը: Նշված հոգեկան ֆենոմենների հիմքում ընկած

հոգեկան գործընթացներից ոչ մեկն ի սկզբանե ուղեղի ի ծնե տրված գործառույթ չէ, դրանք

բոլորը ձևավորվում են կյանքի ընթացքում, ենթարկվելով բազմաթիվ գործոնների

ներգործությանը: Դրանով էլ կարելի է բացատրել այն, որ տարբերվում է անհատական

առանձնահատկություններով` ինքնուրույնության, քննադատության աստիճաններով,

հետևողականությամբ, ճկունությամբ, խորությամբ, արագությամբ, ուղղվածությամբ և այլն:

Մտածողության հիմնական և

2 Рубинщтеин С. Л.-«Основы общей психология ». России. 1995г. էջ 348



սկզբնական բովանդակությունը կազմում է խոսքով արտահայտվող հասկացությունը:

Մտածողության երկրորդ հավասարազոր միավորն է պատկերը:

Հասկացությունը մտածողության ձև է, որն արտացոլում

է օբյեկտիվ աշխարհի առարկաների և երևույթների էական կողմերը: Հասկացությունները

լինում են վերացական և կոնկրետ:

Դատողությունը մտածողության ձև է, որում արտահայտվում է տվյալ առարկայի

մասին միտք,որը հաստատման կամ հերքման միջոցով արտացոլում է առարկաների և

երևույթների կամ դրանց հատկությունների և հատկանիշների միջև հարաբերությունները և

կապերը: Մտահանգումը մտածողության

ձև է, որը մեկ կամ մի քանի դատողություններից դուրս է բերում նոր եզրակացություն:

Վերլուծությունը մտավոր գործողություն է, որի միջոցով

ուսումնասիրվող օբյեկտը բաղադրամասերի կամ բաղադրիչ հատկանիշների է բաժանվում:

Համադրումը մտավոր գործողություն է, որի միջոցով միավորվում են օբյեկտի

կամ երևույթի առանձին հատկություններ, տարրեր, հատկանիշներ, կապեր և այլն3:

Քննադատական մտածողությունը ճանաչողական գործընթաց է, որը վերաբերում է

փորձի արդյունքում ստացված տեղեկույթի վերլուծությանը, համադրմանն ու գնահատմանը

դիտումների, խորհրդածությունների կամ հաղորդակցման միջոցով։ Քննադատական

մտածողությունը տրամաբանական, ստեղծագործական մտածողության յուրահատուկ

համադրում է։

«Քննադատական մտածողությունը ներառում է մտածական գործառությունները, որոնք

որոշում են դատողությունների և փաստարկումների գործընթացները՝ նպատակադրումը,

հիմնախնդրի բացահայտումը, վարկածի առաջադրումը, փաստարկներ բերելը, հիմնավորելը,

հետևանքների կանխատեսումը, այլընտրանքային տեսակետներն ընդունելը կամ չընդունելը։

Այն ներառում է իմացական հիմնական կարողությունները (գիտելիք և ըմբռնում) կիրառելու

3 Գրիգորյան Վ. Հ. Հոգեֆիզիոլոգիա .-Երևան : Երևանի համալս . հրատ. , 2007 , էջ 304



ունակությունը բարդ և ոչ միանշանակ իրավիճակների ու հիմնախնդիրների համադրման,

վերլուծության և գնահատման համար4։

Ուսումնասիրությունը բացահայտեց, որ քննադատական մտածողության սահմանման

հարցում ուսումնասիրողները տարբեր մոտեցումներ են առաջարկում՝ ըստ այդմ էլ առաջ

քաշելով քննադատական մտածողության մոտ մեկ տասնյակից ավելի սահմանումներ։

Մոտեցումները, ընդհանուր առմամբ, բաժանվում են երեք խմբի։

Իմաստասիրական մոտեցում։ Այն իր արմատներով գնում է դեպի արևմտյան

մտածողության ակունքները՝ Սոկրատես, Պլատոն, Արիստոտել։ Արդի մտածողներից այս

մոտեցումն արտահայտում են, օրինակ' Մ. Լիպմանը և Ռ. Պոլը: Առաջինը սահմանում է

քննադատական մտածողությունն իբրև «հմուտ, պատասխանատու մտածողություն, որը

նպաստում է լավ դատողությանը, քանի որ զգայուն է համատեքստի հանդեպ, հիմնվում է

չափանիշների վրա և ինքնաճշգրտվող է»5 ։ Հայտնի է Ռ. Պոլի սահմանումը.

«Քննադատական մտածողությունը մտածողություն է ձեր մտածողության մասին, այն

ժամանակ, երբ դուք մտածում եք ձեր մտածողությունն ավելի լավը դարձնելու մասին»6։

Նշենք նաև Ռ. Էնիսի դասական սահմանումը. «Քննադատական մտածողությունը

հիմնավորված, ռեֆլեկտիվ մտածողություն է, որը միտված է որոշելու, թե ինչին հավատալ

կամ ինչ անել»7։ Այս սահմանումներին միավորում է իդեալական քննադատական մտածողի

4 Федотовская Е. И., Развитие критического мышления как задача высшей школы //Актуальные

вопросы практики преподавания иностранных языков. Москва: “Академия”, 2003, էջ 285
5 Lipman M., Critical thinking. What can it be? Educational Ledership, 1988, 46 (1), 38-43. թարգ.

Մինասյան Լ., Աղբյուրների օգտագործումը պատմության դասին որպես սովորողների պատմական և

քննադատական մտածողության զարգացման միջոց, (Գործողության հետազոտություն, Պատմություն և

մշակույթ, Հայագիտական հանդես 2021, N1, էջ 219-229
6 Ռ. Պոլի քննադատական մտածողության տեսությունը հետազոտություններից բացի մանրամասն

ներկայացված է նրա հիմնած «Քննադատական մտածողության հիմնադրամ»

կայքումhttp://www.criticalthinking.org/._. թարգ. Մինասյան Լ., Աղբյուրների օգտագործումը պատմության

դասին որպես սովորողների պատմական և քննադատական մտածողության զարգացման միջոց, (Գործողության

հետազոտություն, Պատմություն և մշակույթ, Հայագիտական հանդես 2021, N1, էջ 219-229
7 Ennis R. H., Critical Thinking and Subject Specificity. Clarification and Needed Research, Educational

Researcher, 1989, 18 (3), p. 4-10. . թարգ. Մինասյան Լ., Աղբյուրների օգտագործումը պատմության դասին

որպես սովորողների պատմական և քննադատական մտածողության զարգացման միջոց, (Գործողության

հետազոտություն, Պատմություն և մշակույթ, Հայագիտական հանդես 2021, N1, էջ 219-229

http://www.criticalthinking.org/._


նկարագրությունը. մեկը, ով իր բնույթով հետաքրքրասեր է, լայնախոհ, ճկուն, ունի

ցանկություն իրազեկված լինելու, տարբեր տեսակետները ընկալելու և այլ հեռանկարները

հաշվի առնելու։ Այս մոտեցմանը բնորոշ է նաև մտածողության չափանիշների, որակների

շեշտադրումը: Այն սահմանում է քննադատական մտածողությունը որպես որոշակի որակի

մտածողություն' «լավ մտածողություն, որը համապատասխանում է ադեկվատության և

ճշգրտության չափանիշներին»։

Կոգնիտիվ հոգեբանական մոտեցում։ Կոգնիտիվ հոգեբանական մոտեցումը

կենտրոնանում է այն հարցի վրա, թե ինչպես են մարդիկ իրականում մտածում, այլ ոչ թե'

ինչպես կարող են կամ պետք է մտածեն իդեալական պայմաններում։ Այն սահմանում է

քննադատական մտածողությունը որպես «մտավոր գործընթաց, ռազմավարություններ և

դրսևորումներ, որ մարդիկ օգտագործում են խնդիրներ լուծելիս, որոշումներ կայացնելիս և

նոր կոնցեպտներ սովորելիս»8: Փոխանակ սահմանելու քննադատական մտածողությունը

իդեալական քննադատական մտածողի բնութագրի կամ «լավ մտածողության»

չափորոշիչնե- րի միջոցով, նրանք սահմանում են այն' քննադատական մտածողի կողմից

դրսևորվող գործողությունների և վարքագծերի տեսակներից ելնելով։ Որպես կանոն' այդ

սահմանումները հմտությունների կամ ընթացակարգերի ցանկ են ներկայացնում։

Կրթական մոտեցում։ Կրթության ոլորտում քննադատական մտածողության

հմտությունների կարևորությունը շեշտադրվում է որպես կրթության ակնկալվող

վերջնարդյունք։ Այս համատեքստում, երբ խոսք է գնում բարձր կարգի մտածական

հմտությունների զարգացման մասին, առավել հաճախ դիտարկվող աղբյուրը Բենջամին

Բլումի տաքսոնոմիան է՝ իր ավանդական կամ վերանայված տարբերակներով9։ Դրա

բաղկացուցիչ մասն է ճանաչողական (կոգնիտիվ) գործընթացների հարթությունը, որը

ներկայացնում է սովորողների ճանաչողական գործընթացների համընդգրկուն

8 Sternberg R. J., Critical thinking: Its nature, measurement, and improvement National Institute of

Education, 1986, Retrived from https://files.eric.ed.gov/fulltext/ED272882.pdf
9 A Taxonomy for Learning, Teaching and Assessing (A Revision of Bloom’s Taxonomy of Educaional

Objectives), Edited by Anderson L. W, Krathwohl D.R., New York: Addison Weslley longman, 2001, p.

67-68.

https://files.eric.ed.gov/fulltext/ED272882.pdf


դասակարգումը՝ մտապահել, ընկալել, կիրառել, վերլուծել, գնահատել, ստեղծել

մակարդակներով։ Փորձեր են կատարվում հստակություն մտցնելու տաքսոնոմիայի հիման

վրա քննադատական մտածողություն զարգացնող առաջադրանքների և դրա գնահատման

հարցում10։ Բացի այդ՝ մշակվել են նաև քննադատական մտածողությունը չափող և

գնահատող թեստեր։ Կրթական ոլորտում առկա է համակարծություն. քննադատական

մտածողության հմտությունների ուսուցումը 21-րդ դարի կրթության կարևոր

բաղադրատարրն է։

Չնայած այս երեք դպրոցների տարբերություններին՝ քննադատական մտածողության

սահմանման հարցում նրանք ունեն նաև ընդհանրություններ։ Առաջին հերթին նրանք

համաձայն են քննադատական մտածողությանն ուղեկցող կարողությունների հարցում.

- վերլուծել փաստարկները, հարցադրումները կամ վկայությունները,

- կիրառել ինդուկտիվ և դեդուկտիվ դատողություններ՝ ելնելով իրավիճակից,

- դատել կամ գնահատել,

- որոշումներ կայացնել և խնդիրներ լուծել։

Այլ կարողությունների շարքում նշվում են նաև՝ հարցեր տալ պարզաբանումների

համար, մեկնաբանել և բացատրել, տեսնել խնդրի երկու կողմը և այլն։

Շատ ուսումնասիրողներ պնդում են, որ, բացի հմտություններից ու կարողություններից,

քննադատական մտածողությունն ընդգրկում է նաև հակվածություն, դիրքորոշում,

վերաբերմունք՝ լայնախոհություն, անկողմնակալություն, տեղեկացված լինելու ցանկություն,

պատճառների որոնման հակվածություն, հետաքրքրասիրություն, հարգանք ուրիշի կարծիքի

հանդեպ և այն հաշվի առնելու ցանկություն։ Դրանով հանդերձ՝ կան բազմաթիվ

տարակարծություններ դիրքորոշման դերակատարության, հմտությունների և գիտելիքների,

դրանց ուսուցման և գնահատման եղանակների և այլ հարցերի շուրջ, որոնք տեղին չէ

այստեղ մանրամասնել։

Վերլուծական և քննադատակ մտածողությունը՝ որպես հմտություն, ընդգրկված է նաև

Եվրախորհրդի մշակած «Ժողովրդավարական մշակույթի կոմպետեցիաներ» փաս-

10 Stobaugh R., Assessing Critical Thinking in middle and High School. Meeting the Common Core,

Routledge, 2013, p. 72.

* http://www.p21.org/storage/documents/docs/P21_Framework_Definitions_New_Logo_2015.pdf..

http://www.p21.org/storage/documents/docs/P21_Framework_Definitions_New_Logo_2015.pdf


տաթղթում11։ 2021 թ. փետրվարից ՀՀ-ում ուժի մեջ մտած Հանրակրթության պետական

նոր չափորոշիչը, որը ստեղծվել է վերոնշյալ փաստաթղթերը հաշվի առնելով, առանձնացնում

է ութ առանցքային կոմպետեցիաներ (կարողունակություններ), որոնցից «սովորել սովորելու

կարողունակությունը» պարունակում է հետևյալ նկարագրությունը, «սովորելու ընթացքում

աշակերտները ձևավորում են իրողությունները քննադատաբար և բազմակողմանի

ուսումնասիրելու, վերլուծելու, ինչպես նաև ստեղծագործական ու նորարար մոտեցումներ

կիրառելու ունակություններ: Սովորողները ձևավորում են համակարգային և ինտեգրված

մտածողություն»12:

Ըստ Դ. Հալփերնի՝ «քննադատական մտածողությունը ճանաչողական տեխնիկաների ու

ռազմավարությունների կիրառումն է, որոնք մեծացնում են ցանկալի վերջնարդյունքի

ստացման հավանականությունը։ ...Երբ մենք քննադատաբար ենք մտածում, գնահատում ենք

մեր մտածական գործընթացների արդյունքները. որքանով ենք ճիշտ որոշում կայացրել կամ

ինչ հաջողությամբ ենք լուծել առաջադրված խնդիրները։ Քննադատական մտածողությունը

ներառում է նաև հենց մտածական գործընթացների գնահատումը՝ դատողությունների

ընթացքը, որոնք հանգեցրել են մեր եզրահանգումներին, կամ այն գործոնները, որոնք մենք

հաշվի ենք առել որոշումների ընդունման ժամանակ» 13։

Քննադատական մտածողության զարգացումը կարևորվում է հանրակրթության բոլոր

աստիճաններում, ընդսմին յուրաքանչյուր աստիճանում ունի իր խնդիրները,

բովանդակությունը, մեթոդները, միջոցները, տեխնոլոգիաները, աշխատանքի

կազմակերպման ձևերը։

Ուսումնական գործընթացում կարելի է առանձնացնել քննադատական մտածողության

զարգացման հետևյալ գործոնները

 դրդապատճառային հետաքրքրությունն ուսումնասիրվող նյութի նկատմամբ,

11 Competences for Democratic Culture. Living Together as Equals in Culturally Diverse Democratic

Societies, Council of Europe, 2016, p. 31. . թարգ. Մինասյան Լ., Աղբյուրների օգտագործումը պատմության

դասին որպես սովորողների պատմական և քննադատական մտածողության զարգացման միջոց, (Գործողության

հետազոտություն, Պատմություն և մշակույթ, Հայագիտական հանդես 2021, N1, էջ 219-229
12 https://www.arlis.am/documentview.aspx?docid=149788

13 Халперн Д., Психология критического мышления. Москва: “Тривола”, 2010, с. 19

https://www.arlis.am/documentview.aspx?docid=149788


 կազմակերպչական-մեթոդական աշխատանքի կազմակերպման ձևերը, մեթոդները,

միջոցները, եղանակները, դասավանդողի մասնագիտական կոմպետենցիաները,

 տեղեկատվական տպագիր և էլեկտրոնային աղբյուրների մատչելիությունը,

հասանելիությունը, դրանցով աշխատելու կարողությունների զարգացումը,

 հաղորդակցական փոխներգործուն միջավայրի ձևավորումը,

 ռեֆլեքսիվ-գնահատողական իր և այլ անձանց տեսակետների համարժեք գնահատումը,

հետահայաց անդրադարձն ու վերլուծությունը։

Քննադատական մտածողության զարգացման գործընթացի արդյունավետությունն

ապահովում են մանկավարժական մի շարք պայմաններ՝

 ուսումնական նյութի պրոբլեմային բնույթն ու տեղեկատվական հագեցվածությունը.

հնարավոր է քննարկել, ապացուցել, փաստարկել այն նյութը, որը հիմնված է կոնկրետ

փաստերի, տվյալների, աղբյուրների վրա,

 տեղեկույթի գիտականությունը, արժանահավատությունը, արդիականությունը, սոցիալական

նշանակությունը, այսինքն՝ ուսումնական նյութում կենսական հիմնախնդիրների,

սոցիալական նշանակություն ունեցող հարցերի արտացոլումը,

 ուսումնական տեղեկույթի, թեմայի հիմնախնդրի նկատմամբ հետաքրքրության արթնացումը,

ուսումնական դրդապատճառների ձևավորվածոթյունը. եթե սովորողը ցանկանում է իմանալ,

ըմբռնել, իմաստավորել, խորանալ նյութի բովանդակության մեջ, ապա նա ստեղծագործական

վերաբերմունք է դրսևորում, փորձում է տեղեկատվական տարբեր աղբյուրներից քաղել

լրացուցիչ տեղեկույթ, համեմատել, համադրել, եզրահանգումներ անել,

 կրթության բովանդակությունն արտահայտող փաստաթղթերում քննադատական

մտածողությանը նպաստող բաղադրիչի կարևորումը,

 կրթական գործընթացի հաղորդակցական բնույթը, ինտերակտիվ միջավայրի ձևավորումը.

քննադատական մտածողությունը զարգանում է բանավեճի, քննարկումների արդյունքում:

Կարևոր է, որ սովորողներն ազատ, առանց սխալվելու վախի արտահայտեն իրենց

տեսակետը հանդուրժողականության և փոխըմբռնման մթնոլորտում։ Այս առումով ուշագրավ



է Դ. Կլուստերի այն դիտարկումը, որ քննադատական մտածողությունը սոցիալական բնույթ

ունեցող մտածողություն է. ցանկացած միտք ստուգվում և հղկվում է, երբ քննարկվում է

ուրիշների հետ,

 խմբային և անհատական աշխատանքների արդյունավետ համադրումը, խմբային

աշխատանքի խրախուսումը. աշխատանքը փոքր խմբերում թույլ կտա առավել վստահ լինել

ու նեղ շրջանակում արտահայտել կարծիքը. խմբային տեսակետում կհամադրվեն խմբի

անդամների անհատական տեսակետնե- րը, իսկ տվյալ աշակերտը ձեռք կբերի

համարձակություն և կունենա վստահության զգացում14։

2. Սովորողների քննադատական մտածողության զարգացումը պատմության
դասավանդման ընթացքում

Պատմական կրթության գլխավոր տարրը գիտելիքներն են: Նրանք իրենց մեջ ընդգրկում

են տեղեկություններ պատմական ճանաչողության վերաբերյալ` կենտրոնացնելով

մարդկության կուտակած սոցիալական փորձը, ստեղծում են հասարակության զարգացման

գիտական նկարագիրը, պատկերացում տալիս իրականության մասին:

Պատմական գիտելիքների կառուցվածքը իր մեջ ներառում է պատմության գիտության

ճանաչողությունը, նրա բովանդակությունը, պատմական նյութի հետ գործունեության ձևերը:

Պատմության դասավանդման ընթացքում սովորողների քննադատական մտածողության

զարգացման համար նպատակահարմար է կիրառել հետևյալ մեթոդները, աշխատանքի

ձևերը՝

 աշխատանքում, ուսումնական և կենսական իրավիճակներում, գործնականում սովորողներին

մղել ուսումնական նյութի շուրջ կանխատեսելու, մեկնաբանելու, ապացուցելու, իր բառերով

արտահայտելու, վերլուծելու, համադրելու, համեմատելու, ժխտելու, հիմնավորելու,

փաստարկելու, պատճա- ռահետևանքային կապերը գտնելու, արժևորելու, փաստերի հիման

վրա եզրահանգելու, հարցեր ձևակերպելու և այլն,

14 Федотовская Е. И., Развитие критического мышления как задача высшей школы //Актуальные

вопросы практики преподавания иностранных языков. Москва: “Академия”, 2003, էջ 285



 տարբեր թեմաներին նվիրված էսսեները, գիտական, գիտահանրամատչելի նյութերի

վերաբերյալ կարծիքները, համառոտ և ընդարձակ գրախոսությունները,

 երկրում, տարածաշրջանում քաղաքական, տնտեսական, սոցիալական, էկոլոգիական,

կրթական, մարզամշակութային հարցերի վերաբերյալ քննարկումները, խոսքի

համապատասխան ոճին բնորոշ լեզվաքերականական միջոցներով համարժեք

ձևակերպումները,

 գեղարվեստական, վավերագրական ֆիլմերի, հեռուստահաղորդումների, սոցիալական

հոլովակների, արդիական թեմաների վերաբերյալ համացան- ցային նյութերի քննարկումները,

այդ նյութերի արժանահավատության ստուգումը տարբեր աղբյուրներով, գրքի, ֆիլմի

կերպարի կամ կերպարների, վերջաբանի, գործողությունների զարգացումների, բախումների

լուծման, վերջաբանի վերաբերյալ գրավոր և բանավոր կարծիքը, արտահայտված կարծիքի

քննարկումը, մեկնաբանումը, հիմնավորումը,

 տեքստի առանցքային գաղափարի առանձնացումը, վերլուծությունը, ընդհանրացումը,

կենսական իրավիճակներից կամ անձնային փորձից վերցված օրինակներով մեկնաբանումը,

ստեղծագործաբար զարգացումը, կանխատեսումը, անդրադարձը, ընդ որում՝ այդ

աշխատանքը կարող է կրել բազմազան բնույթ՝ քննադատականկարծիք, վերլուծություն,

հավանություն, հերքում, ներկայացում, գնահատում, հիմնավորում, ապացուցում,

 միևնույն հիմնախնդրի տարբեր տեսանկյուններից մեկնաբանումը (ստույգ փաստեր,

հուզական-գնահատողական մոտեցում, դրական կողմերի, զարգացման հեռանկարների

նախանշում, առաջարկություններ, լուծումներ), իր և ուրիշների կարծիքների համեմատումը,

հակադրումը, համադրումը, զուգահեռների անցկացումը, անհատական կարծիքների հիման

վրա խմբային կարծիքի ձևավորումը, եզրահանգումը, անհատական և խմբային

մակարդակում արժևորումը, արտահայտված տեսակետների ընդհանրացումը,

 միտումնավոր սխալներով, փաստերի խեղաթյուրմամբ շարադրանքի հանձնարարում,

որպեսզի սովորողներն ինքնուրույն գտնեն սխալները, շտկեն, հիմնավորեն,



 բանավեճերը տեղեկույթի քննադատական վերլուծության, փաստարկումների և

ապացույցների հիման վրա ձևավորում են տեսակետն արտահայտելու կարողություն,

 միևնույն թեմայի վերաբերյալ պատմողական, նկարագրական, դատողական շարադրանքները,

ուսումնահետազոտական նախագծերը, խմբային քննարկումները, քեյսերը, դերախաղերն ու

գործնական խաղերը, գիտագործնական կոնֆերանսները, առցանց ֆորումները։

Ուսուցման գործընթացում սովորողներն աստիճանաբար տիրապետում են այնպիսի

հասկացությունների, ինչպիսիք են փաստը, իրադարձությունը, երևույթը և գործընթացը:

Պատմական մտածողության զարգացման վերաբերյալ հետաքրքիր մոտեցումներ է

առաջարկում Լերները: Ուսուցիչը կոնկրետ օրինակի միջոցով կարող է ցույց տալ

աշակերտին փաստերի միջև եղած օրինաչափությունները, բացատրել այս կամ այն երևույթը:

Սակայն սովորողը կարող է առնչվել որևէ ինֆորմացիայի և ստիպված լինել ինքնուրույն

պատասխաններ գտնել: Պետք է զարգացնլ սովորողների ակտիվությունն ու հասցնել նրան,

որ նա մշտապես զգա ավելի լայն փաստեր ու երևույթներ իմաստավորելու պահանջ:

Պրոբլեմի լուծման նման մոտեցումը միաժամանակ ցույց է տալիս առհասարակ

աշխարհայացքային այլ պրոբլեմների լուծման եղանակները: Արդյունքում սովորողի մոտ

ձևավորվում է ընդհանուր մոտեցում վերլուծության նկատմամաբ առհասարակ, որը

հանգեցնում է սոցիալական երևույթների իմաստավորման և հասանելի որոշակի

պրոբլեմների լուծման:

Որպես քննադատական մտածողության դրսևորումներ կարևորվում են

պատճառահետևանքային կապերի վերլուծության, փաստերն ու երևույթները

գնահատելու կարողությունները:

Հարցադրումներին պատասխանելիս աշակերտների իրականացրած ճանաչողական

գործունեությունը համապատասխանում է Բլումի15 մշակած աստիճանային համակարգի

վերին աստճաններին և ենթադրում է գնահատում, աստիճանակարգում, արժևորում:

Մտածողությունը որպես ակտիվ ու նպատակաուղղված գործընթաց, սկսվում է

առաջադրված որոշակի հարցերից: Տրամաբանության մեջ հարցը ձևակերպվում է որպես

15 http://www.nwlink.com/~donclark/hrd/bloom.html

http://www.nwlink.com/~donclark/hrd/bloom.html
http://historicalthinking.ca/historical-thinking-concepts


որոշ ինֆորմացիայի հարցում: Այլ կերպ հարցը մեկնաբանվում է որպես խթանող

նախադասություն: Ինչքան մեծ է ինֆորմացիան, որի հետ դու աշխատում ես, այնքան

կարևոր է կարողանալ առանձնացնել գլխավորն ու երկրորդականը: Այս առումով կարևոր է

հարցադրումներ անելը:

Բաց հարցերը ունեն մի շարք առավելություններ փակ հարցերի նկատմամբ: Դրանք

թույլ են տալիս առանց որևէ սահմանափակման արտահայտել սեփական տեսակետը,

առանձնացնել ամենաէականը, բարձրացնել այնպիսի խնդիրներ, որ անգամ հարցադրողի

մտքով չի անցել, բացահայտել առկա հակասությունները, երևույթներն ու փաստերը

դիտարկել լրիվ այլ տեսանկյունից: Հարցը յուրատեսակ մանրադիտակ է, գիտելիքների

որոշակի համակարգ, որն իր մի մասով (հարցով) բնորոշում է այն, ինչ արդեն իսկ գիտենք,

և ընկած է մեր գիտելիքի հիմքում, իսկ երկրորդ մասով (պատասխան) կա որոշ չիմացություն,

այսինքն այն, ինչ մենք ուզում ենք իմանալ16:

Ճանաչողության գործընթացում կարևոր է ֆիքսել այն գիտելիքները, որոնք ձեռք են

բերվել, բայց պետք նաև ֆիքսել այն, ինչը մենք դեռևս չգիտենք և ենթակա է պարզվելու:

Այդպիսիք են հենց հարցերը: Հարցի կառուցվածքը հասկանալու համար նախ պետք է

առանձնացնել այն, ինչ մենք արդեն գիտենք: Մեր իմացածի հիման վրա էլ արդեն կարելի է

ձևակերպել հարցը: Հարցը որպես ճանաչողության ձև, միջոց է պարզելու անհայտը հենվելով

ինչ որ հայտնի փաստի վրա:

Հարցադրումների միջոցով իրականացվող ուսումնառությունը հնարավորություն կտա

աշակերտին գտնել իրեն տրված հարցի պատասխանը կիրառելով իր գիտելիքները, ունեցած

տեղեկույթը, նաև առաջադրել հարցեր, գործի դնել սեփական աշխարհայացքը:

Այս առումով բավականին մեծ է ուսուցչի դերը: Նրա խնդիրն է ճիշտ ձևակերպված

հարցերի միջոցով նպաստել աշակերտների մտածողության զարգացմանը: Պիտի ստեղծվի

16 Лернер И. Я. Развитие мышления учащихся в процессе обучения истории. М.: Изд.-во

“Просвещение”. 1982. 191 с.



համապատասխան կրթական միջավայր, որտեղ սովորողը չի խուսափում սեփական

տեսակետն արտահայտելուց, գտնել օրինաչափությունները, սահմանել պատմական

երևույթների ու գործընթացների բնույթն ու նշանակությունը,պատրաստ է լսել ու ընդունել

կարծիքներ, որոնք կարող են և չհամընկնել իր տեսակետի հետ: Այս դեպքում աշակերտի

խնդիրն է փաստարկված դատողությունների միջոցով ապացուցել իր իրավացիությունը կամ,

ընդունելով դիմացինի փաստարկները, փոփոխություններ կատարել իր դիրքորոշման մեջ:

Գնահատելով տարբեր փաստեր ու երևույթներ աշակերտը քայլ առ քայլ սովորում է

գնահատել իր իսկ գործունեությունը: Այս ամենի արդյունքում ձևավորվում են ավելի բարդ

ճանաչողական հմտություններ:



Եզրակացություններ

Քննադատական մտածողությունն արտահայտվում է այն հատկանիշների և

կարողությունների տիրապետմամբ, որոնք պայմանավորում են անձի տրամաբանական

մտածողության, գնահատողական վերաբերմունքի, ռեֆլեքսիայի բարձր մակարդակը։ Դիպուկ

է բնութագրված հետևյալ մտքում. «Քննադատական մտածողությունը մտածողություն է

մտածողության մասին, երբ Դուք դատում եք՝ Ձեր մտածողությունը կատարելագործելու

նպատակով»։ Կարելի է հավաստել, որ քննադատական մտածողությունն անձի հոգեմտավոր

կարողությունների զարգացման, ինքնակատարելագործման, մտագործունեության

ակտիվացման կարևոր գործոն է և ժամանակակից աշխարհում կրթության գերակայություն։

Այսպիսով, պատմության դասավանդման ընթացքում կարևորում ենք այն հանգամանքը,

որ սովորողը մտածի պատմական գիտության բովանդակության ու նշանակության մասին:

Վերլուծությունները փաստում են, որ հնարավոր է ուսուցման միջոցով զարգացնել ՔՄ

հմտություններ: Այդ նպատակով նախընտրելի է բաց հարցերի կիրառումը: Դրանք մեծացնում

են աշակերտների հետաքրքրությունը թեմայի նկատմամբ և կարող են մոտիվացնող

նշանակություն ունենալ: Սովորողը փորձում է առաջադրված խնդրի լուծման նոր ուղիներ

փնտրել: Բաց հարցերը դրդում են աշակերտին փաստերի վերլուծության, զուգահեռների

որոնման, հիպոթեզի առաջադրման, ձևավորում են հստակ կողմնորոշիչ մոտեցում ընթացիկ

թեմայի առավել կարևոր խնդիրների հանդեպ: Արդյունքում պատմական համապատասխան

նյութի վերլուծության շնորհիվ աշակերտների մոտ ձևավորվում են փոխանցելի

հմտություններ, որոնք թույլ են տալիս նրանց ցանկացած իրավիճակում անել

հիմնավորված եզրակացություններ, կանխատեսել հնարավոր հետևանքները, իսկ

գնահատելիս լինել շրջահայաց, փաստերն ու երևույթները դիտարկել տարբեր

տեսանկյուններից, չշտապել դատողություններ անելիս:

